Ա Մ Փ Ո Փ Ա Թ Ե Ր Թ
Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի  N 1919-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	7.
	ՀՀ ֆինանսների նախարարություն

2020թ.          

№
	1. Հարկադիր կատարման ծառայության կողմից հարուցված կատարողական վարույթների կատարման ծախսերը, որոնք փոխանցվում են պետական բյուջե, չեն դիտարկվում որպես հարկային եկամուտներ կամ պետական տուրքերի գծով եկամուտներ, ուստի առաջարկում ենք Նախագծի Հավելված 2-ում պետական բյուջեի եկամուտների ձևավորման աղբյուր «Հարկային եկամուտներ և պետական տուրքեր»-ի փոխարեն նշել «այլ եկամուտներ»-ը: 
2. Նախագծի հիմնավորմամբ նշվել է, որ ՀՀ պետական եկամուտների կոմիտեի 22.04.2019թ. N695/03-Ա որոշման հիման վրա հարուցված N05344320 կատարողական վարույթով ՀՀ ԱՆ ՀԿ ծառայության կողմից, որպես կատարողական ծախս «Հայջրմուղկոյուղի» ՓԲԸ-ից արդեն իսկ գանձվել է 10,417.477 հազ. դրամ։ Հետևաբար անհասկանալի է ընկերության գծով ներկայացված կատարողական ծախսից (84,052.2 հազ. դրամ) վերոնշյալ գանձված գումարը չնվազեցնելու հանգամանքը:

3. Առաջարկում ենք.

ա/ Հանել Նախագծի 3-րդ կետը:

բ/ Նախագծի տեքստային մասի 2-րդ կետից հանել «կատարել վերաբաշխում» բառերը, իսկ N3 հավելվածի վերնագրից՝ «կատարվող վերաբաշխումը» բառերը:

գ/ Նախագծի N4 հավելվածում ճշգրտել հատկացվող գումարի տնտեսագիտական դասակարգման հոդվածը:

դ/ Նախագծի N5 հավելվածի NN1,2 աղյուսակներում վերաշարադրել միջոցառման նկարագրությունը՝ հաշվի առնելով Նախագծով տրամադրվող գումարի օգտագործման ուղղությունը:

ե/ Նախագծում ներառել նաև ՀՀ կառավարության 2019 թվականի դեկտեմբերի 26-ի N1919-ն որոշման N5 հավելվածի N7 աղյուսակում փոփոխություն նախատեսող հավելված՝ նշելով յուրաքանչյուր ընկերության գծով հատկացվող գումարի չափը:


	 Ընդունվել է:
Ներկայացվում է մեկնաբանություն:
Ընդունվել է:

	Կատարվել են համապատասխան խմբագրումներ:

«Հայջրմուղկոյուղի» ՓԲԸ-ի հաշվարկային հաշվում առկա և արգելանքի տակ եղած գումարները հիմնականում նախատեսված են ընկերության մոտ առաջացած հարկային պարտավորությունների մարման, ինչպես նաև բնակիչ բաժանորդների կողմից մինչև 01.01.2017 թվականը վճարված կանխավճարների հետ վերադարձի համար, հետևաբար, ՀՀ ԱՆ ՀԿ ծառայության կողմից գանձված գումարը չի կարող նվազեցվել:
Կատարվել են համապատասխան խմբագրումներ:



	
	ՀՀ ՊԵԿ
2020թ.          

№
	«Հայջրմուղկոյուղի», «Լոռի-ջրմուղկոյուղի» և «Նոր Ակունք» ՓԲ ընկերությունների դրամական միջոցներն արգելանքից հանելու և ընկերությունների բնականոն գործունեությունը շարունակելու համար «Դատական ակտերի հարկադիր կատարման մասին» ՀՀ օրենքի 67-րդ հոդվածին համապատասխան կատարողական գործողությունների կատարման հետ կապված ծախսերը փոխհատուցելու նպատակով Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գումար հատկացնելու վերաբերյալ սկզբունքային առարկություններ չկան: 

Միաժամանակ, ՀՀ ԱԺ կողմից ս.թ. ապրիլի 29-ին ընդունված «ՀՀ 2020 թվականի պետական բյուջեի մասին» ՀՀ օրենքում փոփոխություններ և լրացումներ կատարելու մասին» ՀՀ օրենքով գնահատվել է, որ տնտեսական անկման պայմաններում 2020թ.-ին հարկային եկամուտները պետական բյուջեի սցենարի համեմատ կնվազեն մոտ 169.1 մլրդ դրամով: Հաշվի առնելով վերոնշյալը և ՀՀ կառավարության 30.04.2020թ. նիստում օրակարգի 29-րդ հարցի վերաբերյալ քննարկման արդյունքները, լրացուցիչ միջոցառումների նախատեսման համար ՀՀ պետական բյուջեից գումարների տրամադրումը հարկային եկամուտների ավելացման ճանապարհով համարում ենք անընդունելի: Առաջարկում ենք խնդրո առարկա հարցը լուծել ֆինանսավորման այլ աղբյուրների  հաշվին:


	Ընդունվել է ի գիտություն:
	

	
	ՀՀ արդարադատության նախարարություն
	«Հայաստանի Հանրապետության 2020 թվականի պետական բյուջեում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին և 2-րդ կետերում համապատասխանաբար անհրաժեշտ է նշել «Հայաստանի Հանրապետության 2020 թվականի պետական բյուջեի մասին» ՀՀ օրենքի հոդվածները և ՀՀ կառավարության 2019 թվականի դեկտեմբերի 26-ի N 1919-Ն որոշման հավելվածները, որոնցում նախատեսվում է կատարել համապատասխան փոփոխությունները:

	Ներկայացվում է մեկնաբանություն:
	Նախագիծը շարադրվել է նույն բովանդակությամբ, ինչպես ՀՀ պետական բյուջեում ՀՀ կառավարության կողմից ՀՀ կառավարության որոշումներով իրականացված փոփոխությունների որոշ նախագծեր:


Ջրային կոմիտե
